
Este libro contén doce achegas presentadas no I Congreso
Internacional de Lexicografia Hispdnica, que tivo lugar na Corufia do 14 ao
18 de setembro de 2004. Acolle un grupo de conferencias e relatorios
que tratan diversos aspectos da lexicografia galega e portuguesa. A
edicién, moi coidada, estd a cargo de Maria Dolores Sanchez Palomino,
que foi tamén a principal responsable da organizacion do Congreso.

O primeiro artigo, que leva por titulo A terminoloxia dentro dos
estudos de lexicografia galega (pax. 9-31), é obra do catedratico da
Universidade de Santiago e académico numerario da Real Academia
Manuel Gonzalez Gonzalez. Nel fai un encadramento da produciéon
terminoldxica galega dentro da lexicografia galega das ultimas décadas,
analiza os factores que favorecen o desenvolvemento da terminoloxia
na sociedade actual, e pasalles revista aos principais organismos
produtores de traballos terminograficos ou que tefien algin tipo de
responsabilidade dentro do ambito da terminoloxia en Galicia,
deténdose de maneira particular no papel desenvolvido por Termigal
(Servizo galego de terminoloxia cientifico-técnica), creado mediante un
acordo entre a Real Academia Galega e a Xunta de Galicia.

No volume recéllense outros dous traballos relacionados coa
terminoloxia. O primeiro deles é obra de Maria del Pilar Alvarifio
Alvarino, Maria Liliana Martinez Calvo e Blanca Sanchez Sampedro, e
leva por titulo “Andlise das caracteristicas da linguaxe técnica en lingua
galega nun corpus concreto” (pax. 67-86). As autoras constatan a
dificultade para a elaboracién de corpora de textos en lingua galega
altamente especializados. Partindo da constituciéon dun pequeno corpus
de textos galegos do campo da informatica, observan notables
diferenzas en canto ao uso de vocabulario técnico entre os textos
verdadeiramente especializados e os de caracter divulgativo-
instrumental como poden ser as guias do usuario. Detectan igualmente
un uso abusivo de termos ingleses, e, en menor medida, de calcos de
termos desta lingua. O segundo é da autoria de Berta Castafio Torrado

e titulase “A terminoloxia téxtil e as denominaciéns prescritivas na
actualizacion das linguas de especialidade do galego” (pax. 107-128):
nel a autora chama a atencién sobre a necesidade de ter en conta as
normas ISO asi como as diversas directivas e decretos legais,
relacionados neste caso co sector téxtil, tanto do ambito da Unidén
Europea como estatais. A consulta de directivas e textos legais evita
moitos problemas derivados de definicions terminoldxicas imprecisas,
non rigorosas ou incompletas.

A obra contén outros tres traballos relacionados co léxico ou coa
lexicografia da lingua galega. Maria Alvarez de la Granja estuda “O
tratamento lexicografico dos verbos soporte no marco da teoria da
metafora” (pax. 53-66). Adoita empregarse o termo verbo funcional ou
soporte para referirse ao componente verbal de combinaciéns como dar
un paseo ou facer unha advertencia. A autora enfrontase cun tratamento
distinto destes verbos, inserindose nunha lifia que non os considera
como carentes de significado 1éxico, senén como verbos que adquiren
un sentido figurado. Xosé Ramoén Freixeiro Mato na stia contribucion,
que leva por titulo “O castelanismo ‘bueno’ en galego” (pax. 143-159),
analiza como bueno se estendeu ao longo do séc. XIX no galego,
primeiro como adxectivo, frecuentemente con valores enfaticos ou de
respecto, e posteriormente con valores discursivos. Eliminado da lingua
escrita e oral culta como adxectivo, pervive como marcador discursivo,
sobre todo na oralidade. E propén como substituto deste marcador
discursivo en galego ben, e complementariamente bo ou bon naqueles
valores que non poste este adverbio. Xosé Manuel Sanchez Rei é o
autor de “Aproximacién ao léxico do século XIX” (pax. 185-213), onde
se fai unha analise do 1éxico do Cancionero Popular Gallego y en particular
de la provincia de la Corufia de José Pérez Ballesteros, salientando o seu
caracter popular e dialectal, e cunha xa notable presenza de
castelanismos.

O volume contén cinco traballos relacionados coa lexicografia
portuguesa. Maria Luisa Almeida (“Para um dicionario do portugués
medieval”, pax. 33-52) achega novas informaciéns para a elaboracién
dun dicionario de verbos do portugués medieval, particularmente
sobre os verbos baralhar, co significado de “cultivar, traballar, resolver’,
e sacudir, co significado de ‘negar, negarse a entregar’. Maria do Céu
Caetano e Maria Teresa Brocardo son as autoras de “Contributo dos
dicionarios etimoldgicos para a analise morfoldgica sincrénica”, onde a
través do estudo dos sufixos -idade, -dade mostran como as
informacions etimoldxicas deben ser tidas en conta na andlise da
estrutura interna das palabras, xa que o recurso a diacronia contribte a

unha mellor descricién sincrénica e é ademais determinante para a
formulacion de hipdteses coherentes sobre a formacién de palabras.
Mariela de la Torre en “Incorporacién de extranjerismos en el Diciondrio
da Lingua Portuguesa Contempordnea (DLPC)” (pax. 129-142) censura
duramente non tanto a incorporaciéon de estranxeirismos en moitos
casos xa de uso comun no portugués, senén a tentativa de xustificar a
adaptacion ortografica, moitas veces forzada e artificial, de certos
estranxeirismos a través dunha improbable pronunciaciéon que mais
ben obedece ao capricho ou aos intereses de certos especialistas, e non
aos usos reais. Mariagrazia Russo (“O verbo da terceira conjugacao nos
dicionarios quinhentistas de Jerénimo Cardoso”, pax. 161-184) toma
como corpo de analise os 147 verbos e 571 formas verbais da terceira
conxugacion, cun total de 2032 ocorrencias, que aparecen nos diciona-
rios de Jerénimo Cardoso, onde se observa un polimorfismo reflexo da
ausencia de formas fixas no século XVI. Segundo a autora italiana o
estudo da lexicografia histdrica axidanos a percibir tanto o proceso
diacrénico vivido pola lingua portuguesa como as razons para
comprender a configuracién do idioma actual. A lingua da época de J.
Cardoso foi a que se difundiu en todo o mundo e da cal teremos que
partir para examinar as variantes fonéticas, gréficas, léxicas e
morfosintacticas da lingua portuguesa espallada nos diversos espazos
xeograficos de cultura lusitana. Maria Olinda Rodrigues Santana, en
“Elaboragao do Vocabulario de um Livro de Registos do século XVI”
(pax. 215-231), expén a metodoloxia seguida para a construcion deste
vocabulario baseado nunha fonte manuscrita orixinal da rexiéon de
Tras-os-Montes e Alto Douro. Adopta un modelo de artigo
lexicografico que conxuga o esquema tradicional de acepcion
semantica, ampliado con informacién especializada cando a autora a
considera necesaria, e con datos estatisticos cuantitativos fornecidos
pola metodoloxia lexicométrica.

Estamos, en fin, ante unha obra que pon a disposicién dos
especialistas en lexicografia un conxunto de artigos que contribtien a un
mellor cofiecemento do léxico do galego e do portugués desde unha
perspectiva tanto sincrénica como diacrdénica, e onde se nos ofrecen
achegas realmente interesantes do ambito da terminoloxia galega. E
mérito da editora do libro conseguir nos temas tratados un equilibrio
entre sincronia e diacronia, entre lingua comtn e lingua especializada,
equilibrio que amplia o publico potencialmente interesado por esta
obra.

BEGONA GONZALEZ REI

